
				এই পাতাটির মুদ্রণ সংশোধন করা প্রয়োজন। 
8*々 தி.கிணி
লক্ষণের শোকে রাম প্রবেশিবে বন । নিষ্কণ্টকে রাজ্যভোগ কর দুই জন ॥
এতেক বলিল যদি পবন-নন্দন ।
ধরাতলে পড়ে কান্দে ভরত শত্ৰুঘন ॥ শোকাকুল কাব্দে দোহে ভূমিতলে পড়ে। শ্রীরাম লক্ষণ সীতা ব’লে ডাক ছাড়ে ॥ আমরা থাকিতে কেন এতেক দুৰ্গতি । কটাক্ষে মারিতে পারি লঙ্কা-অধিপতি ॥ ভরত বলেন, শুন বীর হনুমান। ত্বরিতে পৰ্ব্বত ল’য়ে করই পয়াণ ৷ আমিও তোমার সঙ্গে যাই লঙ্কাপুরে । থাকুক শক্রয় ভাই অযোধ্যা-নগরে ৷ হনুমান বলে, তুমি যাইবে কি মতে। ঞ্জীরামের আজ্ঞা নাই তোমা ল'য়ে যেতে | ভরত বলেন, তবে শুনহ মারুতি । পৰ্ব্বত লইয়া তুমি যাহ শীঘ্র-গতি ॥ হনুমান বলে, গিরি নড়িতে না পারি। বলহীন হইয়াছি, বল না কি করি ॥ যোজনেক উচ্চে যদি পার তুলে দিতে। তবে আমি পারি এ পৰ্ব্বত ল'য়ে যেতে ॥ শত্ৰুঘন কহিছেন হনুমান-আগে। পৰ্ব্বত তুলিয়া দিতে কোন ভার লাগে ৷ শত্রুঘ্ন আনিয়া দিল ধমু একখান । গুণ দিয়া ভরত জুড়িল তাহে বাণ ॥ ভরত বলেন, বাছা পবন-কুমার। পৰ্ব্বত সহিত উঠ বাণেতে আমার ॥ আকৰ্ণ পূরিয়া বাণ এড়িলা ভরত। হনুমান সহ শূন্তে উঠিল পৰ্ব্বত৷ শতেক যোজন উদ্ধে তুলে দিল বাণে । হনুমান ভরতের বিক্রম বাখানে।
t णकाके९
उब्रड बङ्ग३ वैौब्र, छांcद इन्मांन् । আমা সহ বাণেতে তুলিল গিরিখান। সাগর হইয়া পার চলে বায়ুবেগে । রাখিল পৰ্ব্বত লৈয়া সবাকার আগে । করিল অসাধ্য কৰ্ম্ম হনু রাম-দাস। লঙ্কাকাণ্ডে গাছে গীত কবি কৃত্তিবাস ৷
লক্ষ্মণের আরোগ্যলাভ ।
পৰ্ব্বত দেখিয়া সবে হইল বিস্ময় । প্রণাম করিয়া হনু রঘুনাথে কয় ঔষধ চিনিতে নাহি পারি কোনমতে । একারণে আনিলাম পৰ্ব্বত সমেতে ।
স্ত্রীরাম বলেন, বাপু পবন-কুমার। ত্রিভুবনে কোন কার্য অসাধ্য তোমার। রাম বলে, হনু দিল পৰ্ব্বত আনিয়া। আপনি সুষেণ, লও ঔষধ চিনিয়া ।
স্ত্রীরামের আজ্ঞাতে সুষেণ-বৈষ্ঠ যায়। সকল পর্বতময় খুজিয়া বেড়ায় ৷ নয়-শৃঙ্গ পৰ্ব্বত সে অদ্ভুত নিৰ্ম্মাণ। প্রখম শৃঙ্গেতে দেখে শঙ্করের স্থান ৷ দ্বিতীয় শৃঙ্গেতে দেখে দিব্য সরোবর। তৃতীয় শুঙ্গেতে পশু চরিছে বিস্তর ॥ চতুর্থ শৃঙ্গেতে দেখে খরতর নদী। নদীর কুকুলে দেখে বিস্তর ঔষধি ॥ দেবগণ-অাদি কেলি করেন আনন্দে । মৃতদেহে প্রাণ পায় ঔষধের গন্ধে ৷ ঔষধের গন্ধে প্রাণ পারমর ক্ষত। ७३ जग्ना नांम नंझमांघन °फर्षङ ॥

